
 

Ny forskrift for tilskot til frivilligsentralane – høyringssvar 

 

Frivilligsentralane i nettverket i Indre Sogn sender inn høyringssvar til kulturdepartementet 

med dei vurderingar/konklusjonar som framgår i saksutgreiinga. 

 

Bakgrunn for saka: 

Kulturdepartementet ynskjer høyringssvar frå alle departementa, kommunane, alle 

frivilligsentralane, Norges frivilligsentraler, Frivilligheit Norge og KS. Høyringsfristen er satt 

til 12.november 2021 og det er planlagt at forskrifta skal tre i kraft 01.01.2023. 

Kulturdepartementet ynskjer å rette særskilt merksemd på at det i høyringsnotatet skisserast 

fleire ulike modellar for fordeling av tilskotet. Kulturdepartementet ynskjer innspel på kva 

modell som høyringsinstansane meiner er best eigna. 

 

Fordeling av tilskotsmidlane 

Frivilligsentralane i Indre Sogn støttar modell 1 i utgreiinga av finansieringsmodellar der det 

vert krevd 40 prosent lokal finansiering basert på tilskot til kvar frivilligsentral. Me støttar at 

tilskotet vert overført til kommunane med den intensjon som er utgreia i høyringsnotatet om 

at kommunane skal ha eit meir heilheitleg ansvar for frivilligheit, førebygging og folkehelse. 

Det er då naturleg at kommunen står ansvarleg som søkjar av tilskot og at kommunen er den 

som rapporterer på tilskot. Det er særs viktig at rapportering skjer i samråd med dagleg leiar 

av frivilligsentralen. 

I denne samanheng vil me understreke viktigheita av å støtte opp under kvar enkelt 

frivilligsentral med tilskot. Distrikta vil bli hardt ramma dersom tilskot vert knytta opp mot 

innbyggjartal. Ute i distrikta er det store avstandar knytta opp mot geografi, særleg no etter 

kommunesamanslåingar. Ein lokal frivilligsentral er viktig med tanke på å ta tak i og 

førebygge einsomheit, utanforskap og barnefattigdom.  

 

Stillingsprosent til dagleg leiar 

Tilskotet til frivilligsentralane har historisk vore knytta opp til stillingsprosent hjå dagleg 

leiar. 100% stilling tilseier 100% tilskot. I 2021 er tilskotet 440.000,- pr. sentral. 

Kulturdepartementet ynskjer å bidra til meir lokalt handlingsrom ved å la det vere opp til den 

enkelte frivilligsentral kva stillingsprosent dagleg leiar og/eller andre tilsette ved 

frivilligsentralen skal ha. I dag har 75% av leiarane i dei 477 sentralane i Norge 100% stilling. 

Nettverket i Indre Sogn meiner at den beste løysinga er å ha daglege leiarar i 100% stilling, 

både i forhold til forutsigbarheit og å kunne tilby heile stillingar, men meiner at det ikkje bør 

vere ufravikeleg krav og at lokale tilhøve kan nyttast i å få ei best mogleg løysing for den 

enkelte frivilligsentral.  



 

Vurderingar / konklusjonar 

Nettverket for frivilligsentralar i Indre Sogn støttar modell 1 i utgreiinga av 

finansieringsmodellar, der det vert krevd 40 prosent lokal finansiering basert på tilskot til kvar 

frivilligsentral. 

Den beste løysinga er å ha daglege leiarar i 100% stilling, både i forhold til forutsigbarheit og 

å kunne tilby heile stillingar, men meiner at det ikkje bør vere eit ufraviklelig krav og at 

lokale tilhøve kan nyttast i å få ei best mogleg løysing for den enkelte frivilligsentral. 

Nettverket i Sogn ber kulturdepartementet om å endre krava i forskrift med ei løysing som er 

betre tilpassa frivilligsentralar som er både kommunale og foreiningar/stiftingar. 

 

Gaupne, 5. november 2021 

 

Nettverket i Indre Sogn 

Leikanger frivilligsentral 

Sogndal frivilligsentral 

Årdal frivilligsentral 

Lærdal frivilligsentral 

Luster frivilligsentral 

 

  

 


